
"Gabon azoka aukera
bikaina da tokiko
merkataritza eta

sormena balioesteko’

Gabonetako azokaren bigarren edizioa antolatu dute
Bertan merkatarien elkarteak eta Artiekin Azpeitiko
artisauen elkarteak. Hitzordua bihar izango da, plazan,
10:00etatik 20:00etara, eta hogei salmenta postu egongo

dira guztira.

Gabonetako azokaren biga-
rren edizioa egingo duzue
bihar. Zer-nolakoaizango da?
ASUN ESNAOLA: Azpeitia
Gabon giroan murgilduko da
bihar, tokiko merkatariak eta
artisauak batuko dituen Ga-
bonetako azokaren bigarren
edizioarekin. Ekitaldia Bertan
merkatarien elkarteak eta Ar-
tiekin Azpeitiko artisauen el-
karteak antolatu dute, eta aur-
tengo hitzordua bihar egingo
dute, 10:00etatik 20:00etara,
Plaza Nagusian.

Aldaketekin dator, beraz?
ANA AZURMENDI: Iazko edi-
zioarekin alderatuta, data au-

rreratu dugu herritarrei Gabo-
netako erosketak azokan ber-
tan egiteko aukera eskaintzeko
eta tokiko kontsumoa indar-
tzeko. Era berean, azoka Done
Jakue kaletik plazara lekualda-
tu dugu. Guztira, hogei postu
egongo dira, herriko merka-
taritza eta artisautza sarearen
erakusleiho direnak.

A.E.: Eguraldi txarra eginez
gero, Azoka Plazan egingo
dugu azoka.

Zer helburu ditu azokak?

A.A.: Gabonetako azokak au-
kera bikaina eskaintzen du
bertako merkataritza eta sor-
mena balioesteko, herrian

erosteko eta gertuko ekono-
miari laguntzeko.

Nortzuk parte hartuko dute
azokaberezian?

A.E.: Tokiko merkatari hain-
bat izango dira, hala nola Alar
mertzeria, Ametsen Txokoa,
Diart, Egafia gozotegia, Farma-
zabal, Iru burdindegia, Jostaldi
Kirolak, Kiribil ekodenda, Ko-
ket, Makibar eta Oihele.

"Herritar guztiak
bihar plazara
gerturatzera
gonbidatzen ditugu”

A.A.: Artisauak, berriz, Aldax-
ka, Amuki, Belargi, Espiral tai-
lerra, Harrihari, Kike Kikorro,
Kimura, Kohpao Studio eta
Miara izango dira.
Merkatariez eta artisauez
gain, bestelako eskaintzarik
izango al da?

A.A.: Gastronomia eta hurbile-
ko produktuen zaporeak das-
tatzeko aukera ere izango da.
Goizean, adibidez, gozoak eta
edari beroak eskainiko ditugu,
azokaren inguruan giro epela
sortzeko. Eguerditik aurrera,
aldiz, Makibarrek aukera gas-
tronomiko berezia jarriko du
eskura: txorizo egosia, gazta,

irasagarra, ardoa, sagardoa,
txakolina eta bestelako hain-
bat produktu.

A.E.: Aldi berean, Izan Moxal
izeneko marrazkien txokoa ja-
rriko dute haurrentzat eta gaz-
tetxoentzat. Horiek, marrazkiak
egiteaz gain, lanak erakusgai
jartzeko eta zozketetan parte
hartzeko aukera izango dute.
Herritarrentzat mezu bat...
A.E.: Herritar guztiak bihar
plazara gerturatzera gonbida-
tzen ditugu, eta Gabon azokaz
goza dezaten nahi dugu, toki-
koa babestuz eta Gabonetako
erosketak bertan egiteko auke-
ra baliatuz.

"Geratzeko eta hazteko"”
iritsi da Gabonetako azoka

Abenduaren 5ean ireki zuten Gabonetako parkea. Zarauzko
Udalak, Murkil eta Zurekin elkarteekin lankidetzan, abian
jarritako azoka urtarrilaren Sera arte egongo da zabalik.

Gabonak berrikuntzekin iri-
tsi dira Zarautzera. Nagusiena
zera da: Amalur parkean jarri
duten Gabonetako azoka. Za-
rauzko Udalak Murkil eta Zu-
rekin elkarteekin elkarlanean
antolatutako azoka urtarrila-
ren Sera arte egongo da zaba-
lik, 11:00etatik 14:00etara eta

16:30etik 20:00etara. Izango da
salbuespenik; gaur eta aben-
duaren 19an arratsaldez soilik
izango da irekita.

Zarauzko Gabonetako ospa-
kizunek badute beren izaera
eta tradizioa. Hala esan du Xa-
bier Txurruka alkateak: "Aur-
tengoan, urtero antolatzen di-

ren ekitaldien egitaraua osatu
eta lazo berezi bat jarri nahi
izan diogu. Herriko merkata-
ritza eta ostalaritza dinamiza-
tzeko helburuarekin, hilabete
osorako egitasmoa martxan
jartzea lortu dugu”.

Gabon azokako postuak
Nahia artisau elkarteak kudea-

tuko ditu, eta egurrezko etxo-
letan egongo diren ekoizleak
zein artisauak aldatu egingo
dira astero. Bestalde, jan-eda-
nen postu bat ere jarri dute; Za-
rautz Kirol Elkarteko errugbi
taldea arduratuko da postu ho-
rren kudeaketaz, eta 16:00eta-
tik 21:00etara, txurroak, txo-
kolatea, krepeak, gofreak eta
patatak erosi ahal izango dira
han. Salmenta postuez gain,
haurrentzako karrusela ere
jarri dute azokan -hiru euro
balio ditu txartelak-, eta aste-
buruetan atrakzio bereziak ere
izango dira —~doakoak izango
dira-: 28 metroko luzera duen
trineo-puzgarria eta eski simu-
latzailea.

Tokiko merkataritza eta os-
talaritza sustatzeaz gain, herri-
tarrek Gabonez herrian goza-

tzeko aukera izatea ere nahi du
udalak, eta horregatik antolatu
ditu azoka eta horren bueltako
ekintzak. "Gabonetako egun
horietan Zarauztik kanpo zer
plan egin dezaketen pentsa-
tzen ibili beharrean, familiek
herrian Gabonetako giro bi-
kainaz gozatzeko aukera izatea
nahi dugu, inora joan beharrik
izan gabe", azaldu du Txurru-
kak. Hark garbi du, gainera,
Gabonetako azoka gelditzeko
iritsi dela herrira. Egitasmoa
bera eta haren eragina Gabo-
nen ostean baloratuko baldin
badute ere, udalak azokaren
aldeko apustua egin duela go-
gorarazi du alkateak, "herria-
rentzat onuragarria” izan dai-
tekeela uste duelako. Hala esan
du: "Gabon azoka geratzeko eta
hazteko iritsi da Zarautzera".






AZKOITIA

Jarraitu zure
bihotzeko
taupada eta
erosi herrixen!

Merezitako aitortza
merkatari txikiei

Herrixen merkatarien elkarteak eta Azkoitiko Udalak
antolatutako ekitaldia abenduaren 20an egingo dute,
Portaleburun, 13:30ean. Egunean zehar, txu-txu trenaz eta
kale ikuskizunaz gozatzeko aukera ere izango dute herritarrek.

Merkataritza txikiaren funtzioa
herritarrei produktuak eskain-
tzeaz haratago doa. Herri guz-
tietako kaleak kolorez eta bi-
zitzaz janzten dituzte, gertuko
tratua ematen diete bezeroei eta
egunerokoan beharrezkoa den
guztia eskaintzen dute. Hori
horrela izanik, herriko mer-
katariek urtean zehar egiten
duten lan guztia eskertzeko eta
goraipatzeko aitortza ekitaldia
egingo dute Azkoitian. Herri-
xen merkatarien elkarteak eta
Azkoitiko Udalak antolatuta-
ko ekitaldia abenduaren 20an
egingo dute, Portaleburu are-
toan, 13:30ean hasita.

"Lan ikaragarria da urtean
zehar egiten dutena, are gehia-
go Gabonetan. Beraz, garai ego-
kiena iruditu zaigu omenaldia
egiteko. Ekitaldi txikia izango

da, baina merezi duten omenal-
dia jasoko dute herriko merka-
tariek, txikiak deitzen diegun
arren, handiak direlako", agertu
du Herrixen merkatari elkarte-
ko teknikari Sara Rodriguezek.

Halaber, merkatariei eskaini-
tako ekitaldia aprobetxatuko du
Herrixen elkarteak abenduaren
18ra arte zozkatuko dituen Ga-
bon otarreak banatzeko. Aben-
duan zehar Azkoitia txartelare-
kin ordainketak egiten dituzten
herritarren artean zozkatuko di-
tuzte saskiak. Guztira, 23 otarre
banatuko dituzte Portaleburuko
ekitaldian.

Aitortza hitzordu horrez gain,
bestelako ekintzak ere antola-
tu dituzte udalak eta Herrixen
elkarteak. Goizean, adibidez,
herritarrek Azkoitiko kaleetan
barrena txu-txu trenean ibil-

tzeko aukera izango dute; arra-
tsaldean, aldiz, kale ikuskizun
ibiltariaz gozatzeko aukera,
18:30etik aurrera.

Gabonetako ekitaldiak ez dira
hitzordu horiekin amaituko.
Izan ere, kaleetako argiez eta
merkatarien Gabonetako bi-
deoaz gain, herritarrek dirua
irabazteko aukera ere izango
dute datozen asteetan. Hain zu-
zen ere, abenduaren 26tik aurre-
ra herriko saltokietan erosketak
eginez gero, paper bat beren da-
tuekin betetzeko aukera izango
dute herritarrek, eta hori egiten
duten herritarren artean 500
euroko hiru erosketa bonu zoz-
katuko ditu Herrixen elkarteak.
Hiru irabazleen izenak urtarri-
laren 9an jakinaraziko dituzte.

Giroz betetako

Gabonak

Zumaiako Udalak eta Gertu merkatari
elkarteak ekitaldiz, lehiaketaz,
kontzertuz eta jai giroz beteko dituzte
datozen asteak. Bi erakundeek
antolatutako egitarau oparoak
helburu nagusi bat du: herritarrek
erosketak herrian bertan egitea.

Abendua iristearekin bate-
ra, eta Gabon giroa berotzeko
asmoz, Gertu elkarteak eta
Zumaiako Udalak egitarau
oparoa prestatu dute herrita-
rrak erosketak herrian egite-
ra bultzatzeko. Hori dela eta,
zumaiarrek datozen astee-
tan antzezlanez, kontzertuez

edota dantzez gozatzeko au-
kera izango dute.

Musika eskolako ikas-
leen, Ispirit taldearen Aretha
Gospel kontzertua, Musika
Bandaren edota trikitilarien
doinuak entzun ahalko dira
herrian. Era berean, musika
eskolakoek euskal dantzen

ikuskizuna eskainiko dute
abenduaren 15ean, eta eta
19an, berriz, Gil Harush dan-
tzariaren Ibaia emanaldia
izango da Aita Mari aretoan.
Bi antzerki emanaldi ikuste-
ko aukera ere eskainiko dute
Zumaiako areto horretan; ba-
tetik, gaur, Ados Tatroaren
52 Hertz antzezlana, eta bes-
tetik, igandean, Semaforoa
haurrentzako obra. Txikie-
nentzat ipuin kontaketa saioa
ere antolatu dute; hain zuzen,
Ana Apikak Familia albuma
kontakizuna eskainiko du hi-
laren 18an.

Kirolerako tartea ere izango
da Gabonen bueltan Zumaian.
Abenduaren 26an, adibidez,
Gabonetako Futbol Txapelke-
ta jokatuko dute, eta hilaren
27tik 30era, aldiz, Espillaren
oroimenezko Eskubaloi Txa-
pelketa hartuko du Lubaki ki-
roldegiak. Abenduaren 29an,
bestalde, Xake Txapelketa
egingo dute Oxford-en, eta
urteko azken egunean ohikoa

denez, San Silbestre lasterke-
ta egingo dute.

Badator ginkana

Tokiko merkataritza zein
kontsumoa indartzeko, eta,
bide batez, bezeroak sari-
tze aldera, ginkana antolatu
du Gertu Zumaiako merka-
tarien eta ostalarien elkar-
teak, udalaren laguntzarekin.
Abenduaren 15etik urtarrila-
ren Sera bitartean, elkarteko

kide diren saltokietan eros-
ketak egitean, eskuorri bana
jasoko dute bezeroek. Eskuo-
rri hori elkarteko lau estable-
zimendutako zigiluekin be-
tetzen duten bezeroak ehun
euroko bost erosketa txarte-
len eta 500 euroko beste ba-
ten zozketan sartuko dira.
Irabazleen berri urtarrilaren
16an emango du Zumaiako
merkatarien eta ostalarien el-
karteak.







L.au oparien
araua

Opari gehiegijasotako haurraren sindromea ezagutzen al duzu?
Ume batek kudeatu ditzakeena baino opari gehiago jasotzen dituenean gerta-
tzen da, eta ohikoena izan ohi da Gabonetan gertatzea.

Etxeko txikiek opari gehiegi irekitzen dituzte (aitona-amonek, osaba-izebek,
gurasoek, lagunek... egiten dizkiete opariak), eta ondorioz, ez dute ikasten
horietako bakoitza balioesten. Gainera, badirudi opariak jasotzeak eta horiek
irekitzeak barruan dagoenak baino antsietate handiagoa sortzen diela.
Intentzio onenarekin egin arren, txarrak ere izan daitezke oparitzen duenaren
jarreraren ondorioak. Izan ere, baliteke umeek balio gutxi edo bat ere ez ematea
jasotako opariei. Gauzak lortzeko ahaleginik egin beharrik ez dagoen ideia ere
gara dezakete; haurrak apetatsuak eta berekoiak bihur daitezke.

Nola saihestu daiteke hori?

Haurrei opariak baloratzen irakatsi behar zaie, eta horretarako, ez dute opari
gehiegijaso behar, ez baitituzte behar. Hobe da familiakoekin eta gertukoekin
denbora pasatzeko abagunea oparitzea; benetan behar duten zerbait da hori
eta etorkizunean ere gogoratuko dutena.

Horri lotutakoa da lau oparien araua. Baina ba al dakizu zertan datzan? Hau-
rrarilau opari egitea da gakoa, hain zuzen ere. Lau opari horiek horrela zehaz-
tu behar dira: janzteko zerbait, haurrak benetan nahi duen zerbait, behar
duen zerbait eta irakurtzeko edo ikasteko zerbait.

Jarraian, opari bakoitzari buruzko ideiak edo adibideak, adin bakoitzari lotu-
takoak.




Urola Kosta, jasangarritasunean
oinarritutako argiztapena

Gabon garaia iritsi aurretik argiztatzen dituzte Urola Kostako herriak. Erdiguneak
nahiz auzoak izan, argiz eta apaingarriz betetzen dira bazterrak. Urtez urte, argi
horien kontsumoan jarri dute fokua herri desberdinetako udalek. Hona hemen

herri batzuetako jaietako argiteriaren inguruko datuak.

Zarautz

Gabonetako argiak pizteko ekitaldia
azaroaren 28an egin zuten Zarautzen.
Urola Kostan Zarautz da jaietako argi-
terian diru gehien gastatzen duen he-
rria. Dena den, Xabier Txurruka alka-
teak azpimarratu du nabarmen jaitsi
dela kontsumoa LED argiteria jartzen
hasi zirenetik: «Azken urteetan, Ga-
bonetako argiteria guztia, oso-osorik,
kontsumo baxuko LED teknologiaz
osatzen da, eta, horri esker, kontsu-
moa %80 inguru jaistea lortu dugu,
nahiz eta urtetik urtera argiztapen
puntu gehiago jarri ditugun». Hala,
aurten, 52.453 euro kostatu zaizkie
herrian jarritako argiak. Guztira, 56
argiztapen arku, hamahiru biribilgu-
ne eta hainbat auzotako guneak ar-
giztatuko dituzte, 40 egunez.

Azpeitia

Azpeitiko kasuan, argiak alokatu egi-
ten dituzte, eta aurten alokatutako
argien aurrekontua 16.232 eurokoa

da. Horietatik 14.550 euro Bertan
merkatari elkarteak ordainduko ditu,
eta gainerako 1.682 euroak, udalak.
Abenduaren Sean piztu zituzten ar-
giak, eta egunero, gehienez, sei orduz
egongo dira piztuta. Hori aurreiku-
sita, aurtengo Gabonetako argiteria-
ren kontsumo gehigarria 4.400 kWh
ingurukoa izango dela kalkulatu du
erakundeak, «hamabost etxeren hi-
leko gastuaren edo auto elektrikoan
22.000 kilometro egitearen balioki-
dea». Ingurumen inpaktuari dago-
kionez, berriz, kontsumo hori 0,8
tona CO , isurketaren baliokidea dela
azaldu du erakundeak, «urte batean
40 zuhaitzek xurga dezaketen kopu-
ruaren antzekoa> .

Azkoitia

Azkoitiko Udalak Gabonetako argi-
teriaren zati bat jabetzan dauka, eta
beste multzo bat alokatu egiten du.
Aurten, adibidez, alokairuko argien
aurrekontua 17.924 eurokoa da. Uda-

lak nabarmendu duenez, azken ur-
teetan «Gabonetan jartzen diren
argi guztiak LEDak dira. Izan ere,
jasangarritasunari begira, Azkoiti-
ko Udalak herriko argiteria oroko-
rra hobetzeko lan handia egin du
azken urteetan. 2018an, instalazio
elektrikoak berritu genituen, he-
rriko 47 koadro elektriko berrituta,
eta 2022an, LED argiak jarri ziren. Ia
3.280 luminaria daude herrian, eta
horietatik 1.963 aldatu genituen or-
duan. Horrekin bi gauza lortu ditu-
gu: jasangarritasuna nahiz aurrezte
energetikoa eta segurtasuna berma-
tzea», adierazi du Ana Azkoitia al-
kateak.

Zumaia

Zumaiako Udalak beregan har-
tzen du Gabonetako argien kostua
oso-osorik. Aurten, 37 egunez piztu-
ko dituzte argiak, eta kaleko argite-
riarekin batera piztuko eta itzalduko
dira horiek. Nabarmendu dutenez,
LED sistema ezarri zenetik herriko
Gabonetako argien kontsumoa «o0so
baxua» da. Udalak lau urterako li-
zitatu zuen argiteria zerbitzua, eta
urtean 43.390 euroko kostua du.
«Zerbitzuaren barruan sartzen da
materiala bera uztea, materiala jar-
tzea, instalazioa eta mantenu lana.
2028an amaituko da lizitazioa, eta
udala bestelako formulekin lan egi-
tea aztertzen ari da», aurreratu du
erakundeak.

Ostirala, 2025eko abenduaren 12a GUKA

Errege opil osasuntsua

Osagaiak

1. Orearen osagai guztiak irabiatu masa homogeneoa eta
pikorrik gabekoa lortu arte.
80 gramo olo-irin integral 2. Bota masa zartagin batera. Estali taparekin, eta su ba-
e 2 arrautza xuan egosi. Gainazalean burbuilak agertzen direnean
e 5 gramo legamia kimiko etaia eginda dagoenean, irauli plater baten laguntzaz.
e Laranja ur koilaratxo 1 Minutu bat gehiago egosi gorritzeko.
e Laranja eta limoi banaren 3. Atera eta utzi hozten. Hoztutakoan, egin zulo biribila
azal birrindua erdian. Ondoren, erditik moztu horizontalki betetze-
e Stevia, nahi hainbeste ko.
4. Jar ezazu koko esne lataren zati solidoa (azalean gera-
tzen den esnegaina) katilu batean, eta irabiatu. On-
e Kokoesnelatal doren, gehitu esne hautsa eta irabiatu dena masa bat
e 30 gramo esne gaingabetu izan arte.
hauts 5. Bete opila kokozko esnegainarekin. Pintzel batekin,
eztia jarri gainean eta gehitu almendra laminatuak
Apaintzeko zein fruta deshidratatuak. Itxi, eta... prest!
e Ezti gordina
e Almendra laminatuak

e Fruta deshidratatuak e Jostailu edo apaingarri txiki bat ezkutatu dezakezu

errege opilaren barruan.

DENBORAPASAK

EIURRA MENDIAN

Zenbat animalia ikusten dituzu?

OPARI FESTA

Ordena itzazu opari kaxa hauek

handitik txikira.

Handienari 1zenbakia eman,
hurrengoari 2. Txikienari 8 zenbakia jarri.

IZEIA

«Erreparatu Gabonetako zuhaitz honen apaingarriei. Bola guztiek dute parea, salbu eta
batek. Zein da?

«Zein ederrak diren elurrezko panpinak. Zenbat ikusten dituzu? Eta zenbat Olentzero?

TORTILLA

Zeinda
Pelloziriren
itzal
zuzendu?

